
Nd. 20. Frumvarp til laga [20. mál]
um breyting á lögum nr. 66/1944, um breyting á og viðauka við lög nr. 36/1909,
um laun háskólakennara og um breyt. á lögum nr. 21/1936, um Háskóla Íslands.

(Lagt fyrir Alþingi á 72. löggjafarþingi, 1952.)

1. gr.
2. gr. laga nr. 66/1944 orðist svo:
Í laga- og hagfræðideild eru 4 prófessorar í lögfræði og 2 dósentar í viðskipta-

fræðum.
2. gr.

Lög þessi öðlast þegar gildi.

A~hugasemdir við lagafrumvarp þetta.

Frv. þetta er lagt fyrir Alþingi samkvæmt tilmælum háskólans. Fylgdi því
svofelld greinargerð:

"Á fundi kennara í laga- og hagfræðideild 23. marz 1950 var samþykkt ein-
róma að fara þess á leit við háttvirt Alþingi, að það lögtæki frumvarp um að bæta
við einum fastakennara í lögfræði. Háskólaráðið lýsti it fundi sínum 24. marz
sama ár eindregnum stuðningi við tilmæli deildarinnar. Á fundi kennaranna í
lögfræði 6. sept. 1951 var samþykktin frá 23. marz f. á. áréttuð. Það er efni frum-
varps þessa, að prófessorar í lögfræði skuli vera fjórir, i stað þriggja.

Samkvæmt lögum nr. 36 30. júlí 1909 um laun háskólakennara skyldu vera
3 prófessorar i lagadeild. Var lagadeild þá prófessoraflest allra deilda háskólans,
þar eð 2 prófessorar skyldu vera við hverja hinna deildanna, en 1 dósent við sinn
hvora deildina, guðfræðideild og heimspeki, og aukakennarar nokkrir í lækna-
deild. Við rás tímans hefur þetta hlutfall breytzt lagadeildinni mjög í óhag. Þar
er tala fastakennara enn hin sama og i sept. 1911, er háskólinn tók til starfa. En
hinum deildunum öllum hefur bætzt kennaralið. Eru nú 5 prófessorar í læknis-
fræði og 1 í tannlækningum, () í heimspekideild og 1 dósent, og í guðfræðideild 4
prófessorar. Er lagadeildinni þvi svo komið nú, að hún er kennarafæst gömlu
deildanna um fasta kennara. Ekki stafar þetta þó af því, að lagadeildin sé horn-



reka, þá er litið er til tölu nemenda, er sótt hafa hana heim. Tala kandídata frá
einstökum deildum háskólans er óræk um það atvik. Samanburður á því efni um
15 árin síðustu' er svofelldur :

Kandidatar 1935-1949:
Guðfræðideild 54
Heimspekideild (miðað við kandídata í ísl. fræðum) 35
Læknadeild (talan tekur ekki til þriggja tannlækna) 107
Lagadeild (viðskiptafræðingar ótaldir) 161

Yfirlit þetta sýnir, að í lagadeild er mest viðkoma kandidata. Lagadeildin er
nemendafIest allra deilda háskólans virkra nemenda. Einsætt er, að verkefni kenn-
ara hljóta að vaxa öðrum þræði við aukinn fjölda nemenda. því gegnir 1. d. um
verkefni þau, er af prófum spretta. A s. l. háskólaári þreyttu 47 nemendur fyrra
hluta embættisprófs í lögfræði og í síðara hluta, og stóðu prófin á þriðja mánuð
samtals. Örðugt er eða ókleift að koma við kennslu, meðan prófin standa. Hafa
þessi miklu próf því þær afleiðingar, að sneiða st hlýtur af kennslntímanum. Viðbót
við kennaralið myndi hafa þau áhrif, að verkefni þau, er prófin leggja kennurum,
mundu dreifast á fleiri hendur, og væri þá kostur að halda uppi fyrirlestrum í
rýmra horfi en nú er, meðan á prófum stendur.

Þegar borin er saman tala fastakennara við lagadeildina og aðrar deildir há-
skólans, verður enn að hafa í huga, að á kennara lagadeildar eru lögð aukastörf
framar því, sem flestir aðrir kennarar skólans þurfa að hlíta. Tveir af kennurum
deildarinnar hljóta að annast kennslu í lögfræði í hagfræðideild kauplaust. Er mikil
vinnukvöð að þeirri skyldu. í annan stað eru kennarar lagadeildar varadómendur
í hæstarétti, samkv. lögum nr. 112/1935, 5. gr., og eru oft kvaddir til setudómara-
starfa í þeim dómi. í þriðja lagi leitar háttvirt Alþingi eða einstakar nefndir þess
oftlega til lagadeildarinnar með tilmæli um álitsgerð um frumvörp.

Ef seilzt er til samanburðar við lagadeildirnar á Norðurlöndum, kemur upp,
að fastir kennarar eru' miklu fleiri þar en hér. Við sænsku lagadeildirnar þrjár
(í Uppsölum, Lundi og Stokkhólmi) eru 8 prófessorar við hverja deild, við laga-
deildirnar í Kaupmannahöfn og Osló er talan svipuð, og sama er um lagadeildina
í Helsingfors. Auk þessara kennara koma dósentar, lektorar og aukakennarar.
Segja má, að hér sé ólíku saman að jafna, þar sem tala stúdenta hérlendis sé mörg-
um sinnum minni en við deildir þær, sem nefndar vóru. Rannsóknarefnin eru þó
eigi fáskrúðugri hér á landi, og viðbúnaður við haldi fyrirlestra vex ekki, þótt
áheyrendur séu fleiri þar en hér er. Prófun stúdenta kemur og mjög í hlut annarra
manna erlendis en prófessoranna.

Kennsluháttum í lögfræði hefur verið gagnbreytt síðan 1911, síðast með regl-
um, sem staðfestar voru 21. sept. 1949. Er mjög örðugt að fylgja fram núverandi
kennsluháttum við þann kennarakost, er deildin býr við. Má rekja það með vissu,
að fæð fyrirlestra er beinlínis fallin til að lengja námið hjá stúdentunum, sakir
þess hve yfirferðir Í einstökum greinum taka langan tíma. Það atvik eitt er ærið
til að réttlæta fjölgun kennara. Ef fjölgun fastakennara verður ekki ráðin nú, mun
naumast stætt á öðru en að festa fleiri aukakennara en nú er til starfa í deildinni
mjög á næstunni, t. d. til að annast námskeið í lögfræðilegri skjalaritun. í sér-
staka hluta kröfuréttarins og til að fara með kennslu í lögfræði fyrir viðskipta-
fræðinema. Er miklu ráðlegra að fjölga fastakennurum en að ráða aukakennara
til að kenna stöku greinar. Er og ekki sýnilegt, að fjölgun um einn fastakennara
við deildina sé miklu kostnaðarmeiri en ráðning aukakennara. Má geta þess í því
sambandi, að tveir aukakennarar starfa nú við deildina. Hefur annar þeirra hálf
dósents laun, en hinn almenn laun stundakennara. Ef bætt væri við fastakennara,
myndi hann m. a. annast kennslu í þeim greinum, sem þessir kennarar tveir
kenna nú.

Í lagadeildinni hér er ekki kleift að koma við kennslu í ýmsum greinum lög-
fræðinnar, sem kenndar eru við vel flestar lagadeildir á Norðurlöndum. Veldur



því fæð kennara. Eru margar þeirra greina þó harla gildismiklar. Má nefna í dæma
skyni skattarétt og tolla, atvinnulöggjöf almennt, félagsmálarétt og vinnurétt,
tryggingarétt. hugverkarétt og auðkenna, réttarheimspeki og réttarfélagsfræði. Auka
þyrfti og kennsluna í ýmsum þeim greinum, sem nú eru kenndar. Þörf væri og á
að breyta kennsluháttum, m. a. með því að hverfa meir en nú er kostur að verk-
legum æfingum og svo nefndum seminörum. Er ógerningur að koma fram höfuð-
breytingum, án fjölgunar á kennaraliði deildarinnar. Má um þetta efni vísa til
nánari greinargerðar eftir einn af núverandi kennurum lagadeildar í tímaritinu
ÚUljóti, I. árg., 4. tbl., 1947.

Rannsóknir á íslenzkum lögvísindum eru eðlilega skammt á veg komnar. Að
þeim rannsóknum verður bezt hlúð með því að efla tölu kennara við lagadeildina.
Í ýmsum greinum lögfræðinnar eru erlendar bækur lagðar til grundvallar kennsl-
unni. Eiga þær misvel við hérlendan rétt og þjóðlífsaðstæður og valda nemendum
vandkvæðum við námið. Bíða kennaranna mikil verkefni á næstu árum, þar sem
er ritun kennslubóka. Meðan kennslu svið hvers kennara er jafn geysimikið og nú
er, verða þau verkefni seint unnin.

A Alþingi hefur það komið fram oftar en einu sinni, að lagadeild hafi jafnan
verið hófsöm um tilmæli um fjölgun kennara. Kennarar deildarinnar fara nú fram
á aukningu kennaraliðs. sakir óhjákvæmiIegrar nauðsynjar. Leyfa þeir sér að vænta
þess, að háttvirt Alþingi taki vel Í frumvarp þetta."


